
Бөтенроссия Өлкәннәр көненә багышланган
“Ак яулыклы дәү әнием” шәһәр бәйгесе
НИГЕЗЛӘМӘСЕ
                                             “Ил аклыгы, өй шатлыгы – безнең дәү әниләр...”
Өлкән кешенең гаилә кыйммәтләрен саклаудагы әһәмиятен күтәрү, рухи-әхлакый һәм милли традицияләрне яңарту, яшь буынны халык педагогикасы традицияләрендә тәрбияләү, буыннар чылбырын ныгыту һәм саклау максатыннан үткәрелә.
Бәйгене гамәлгә куючылар һәм оештыручылар
​ ( Казан шәһәре Башкарма комитетының Мәгариф идарәсе;
​ ( “Татарстан Яңа гасыр” телерадиокомпаниясенең “Яшь ТНВ” телеканалы;
​ ( Бөтендөнья татар конгрессының Казан шәһәре иҗтимагый оешмасы  ;
​ ( “Елга аръягы” балаларга өстәмә белем бирү үзәге.
                                      Бәйгенең максатлары һәм бурычлары
​ ( Өлкән кешенең гаилә кыйммәтләрен саклаудагы әһәмиятен күтәрү;
​ ( рухи-әхлакый һәм милли традицияләрне яңарту;
​ ( яшь буында толерантлык, патриотизм хисләре тәрбияләү һәм үстерү;
​ ( яшь буында өлкәннәргә карата хөрмәт тәрбияләү;
​ ( буыннар чылбырын ныгыту һәм саклау.
                                                         Бәйгедә катнашу тәртибе
Бәйгедә Нигезләмә шартлары буенча билгеләнгән вакытка кадәр гариза (Кушымта 1) җибәргән, Казан шәһәренең урта гомуми белем бирү оешмаларында белем алучы, татар телен яхшы белгән 1-11 сыйныф укучылары дәү әниләре белән катнаша ала.
Гаризалар 2015 елның 1 октябренә кадәр hayrullina.madina@yandex.ru электрон адресына кабул ителә.
Бәйгенең сайлап алу туры 2015 елның 5 октябрена кадәр уздырыла. Бәйгедә катнашучыларга методик һәм оештыру ярдәме күрсәтелә, репетицияләр оештырыла. Җанатарлар төркемендә якын туганнар катнашуы хупланыла.
Бәйгенең финал турыуздыру урыны: Казан шәһәре, Пушкин урамы, 86 (“Казан” милли мәдәният үзәге) 
Бәйгедә катнашучылар Бәйге программасы буенча махсус биремнәр башкара:
1. “Визитка” – танышу мәйданы. Үзегез белән таныштыру (3 мин.).
2. “Мин һәм минем гаилә” иҗади бәйгесе. Гаилә әгъзаларының сәләтләрен, шөгыльләрен күрсәтү. Дәү әни үзенең яраткан шөгылен күрсәтә.
3. “Дәү әнигә – бүләгем” бәйгесе. Оныклар дәү әниләрен котлый (җыр-бию, нәфис сүз, уен коралында уйнау һ.б.).
4. “Нәселем шәҗәрәсе” бәйгесе. Дәү әни үз нәселе шәҗәрәсе турында сөйли, презентацияне яклый.
4. Дәү әнием – дәвалаучы (халык ысуллары белән дәвалау). Дәү әни тормыш тәҗрибәсе белән уртаклаша.
5. Дәү әнием – педагог (педагогик мәсьәләләрне чишү). Дәү әни тәрбия буенча мастер-класс тәкъдим итә.
6. “Милли костюм” дефиле бәйгесе.
7. “Татар халык ашлары” бәйгесе.
Бәйгедә катнашучылар чыгышын Казан шәһәренең танылган сәнгать әһелләре, Казан шәһәре Мәгариф идарәсе администрациясе, Бөтендөнья татар конгрессы Башкарма комитеты вәкилләре бәяли.
Оештыру комитеты Бәйге рекламасын Татарстан Республикасы мәгълүмат чараларына, интернет порталларына бирергә хокуклы.
                                                                  Жюри эше
​ (Жюри һәр бәйге биремен 5 баллык система буенча бәяли;
​ (Жюри һәр номинациядә бер җиңүчене билгели:
​ ( Бәйгенең төп җиңүчесе – “Ак яулыклы дәү әнием – 2015”;
​ ( “Иң уңган дәү әни”;
​ ( “Иң сөйкемле дәү әни”;
​ ( “Иң сәләтле дәү әни”;
​ ( “Иң зирәк дәү әни”;
​ ( “Заманча дәү әни”;
Жюри карары үзгәртелми һәм кабат каралмый.
Конкурсантлар чыгышын бәяләүгә таләпләр:
​ (башкару осталыгы;
​ (артистлык осталыгы;
​ (профессиональ күнекмәләр;
​ (оригинальлек;
​ (сәхнә культурасы;
​ (милли костюм үзенчәлеге;
​ (чыгышка иҗади якын килү;
​ (нәсел тарихын белү;
​ (югары дәрәҗәдәге осталык, яңалык, кызыклы идеяләр һ.б.
                                                            Бәйге нәтиҗәләре
​ (Бәйге җиңүчеләре истәлекле бүләкләр, дипломнар, рәхмәт хатлары белән бүләкләнә.
​ (“Ак яулыклы дәү әнием” шәһәр бәйгесе турындагы видеоматериал “Яшь ТНВ” телеканалында күрсәтелә.
                                                           Өстәмә мәгълүмат
Элемтә:
Төп консультант: “Елга аръягы” балаларга өстәмә белем бирү үзәгенең милли бүлек җитәкчесе Хәйруллина Мәдинә Гыйниат кызы тел.: 8 987-235-95-95; e-mail: hayrullina.madina@yandex.ru.
“Ак яулыклы дәү әнием”шәһәр бәйгесендә катнашу өчен
                                                                                  Гариза
1. Катнашучының тулы исеме;
2. Туган вакыты һәм урыны;
3. Үзегез турында кыскача мәгълүмат (гаиләгез, яраткан шөгылегез);
4. Эш урыныгыз;
5. Хыялыгыз һәм тормыш максатыгыз;
6. Яраткан әйтемегез, тормыш девизыгыз;
7. Конкурс вакытында кирәкле әсбаплар (видео, компьютер, музыка һ.б.);
8. Катнашучының иҗади номеры (исеме);
9. Элемтә өчен мәгълүмат (телефон, e-mail);
10. Онык турында мәгълүмат:
- тулы исеме, районы, мәктәбе, сыйныфы, сыйныф җитәкчесе;
- мавыгулары, кызыксынулары;
- Дәү әнисенә бүләге (җыр-бию, нәфис сүз, музыка коралында уйнау һ.б.).
“​​​___”__________ 2015 ел.
Искәрмә: Гаризалар тәкъдим ителгән үрнәк буенча гына кабул ителә.
